
Çerco e chêuggio a viovettinn-a,

scöro o grillo, acciappo a grigoa;

da ûnn-a verde rammettinn-a

de castagna, taggio a scigoa;

cöro dietro a farfalletta,

m'arrûbatto in sce l'erbetta....

çerco e chêuggio a viovettinn-a.


Ah, chì almeno se respïa!

chì gh'é ville, boschi e proeì:

gh'é l'amandoa e a sëxa scioïa,

gh'é l'ostaja coi sûnnoeì;

là gh'é a gëxa e i cappûççin,

ciù de däto Cianderlin…..

ah! chì almeno se respïa.

Estræto da "https://lij.wikisource.org/w/index.php?title=Pagina:Malinverni.Due.brocche.de.viovetta.1908.pdf/60&oldid=40447"

